
UPN talde parlamentarioari atxikitako foru parlamentari Félix Zapatero Soria jaunak 11-26/PES-00061 idatzizko galdera egin du, txerri izurri afrikarra dela-eta neurri gehiago hartzeari buruz. Hona hemen Landa Garapeneko eta Ingurumeneko kontseilariak horri buruz ematen dion informazioa:
1. Hasi da txerri izurri afrikarra prebenitzeko eta horri aurre egiteko foru plana taxutzeko lana? Izan ere, parlamentu honek plana premiaz onets zedin premiatu zuen.
Plana eginda dago jada, eta plan guztiak bezala, egoera epidemiologikora eta beste plan batzuetara egokitzen joango da, hala nola biosegurtasuna kontrolatzeko planera, txerrien osasun-zaintzarako planera, desinfekzio zentroak kontrolatzeko planera eta gaixotasun horrekin zuzenean edo zeharka lotutako beste plan batzuetara.
Otsailaren 19an, Abeltzaintza Zerbitzuaren prestakuntza eman zitzaien Basozainak/Ingurumena zaintzeko taldeko koordinatzaileei. Prestakuntza horrek bi orduko iraupena izan zuen, eta, bertan, hegazti influenzaz eta tuberkulosiaz gain, modu berezian landu zen txerri izurri afrikarra. Honako eduki hau izan zuen prestakuntzak:
0. Gaixotasunari buruzko laburpena
0. Egoera 
0. Basa faunak epidemiologian duen rola:
· Espezieak
· Araudia
0. Kontrolatzeko beharra
0. Laginketa: 
· Prebentzio neurriak
· Hilotzen kudeaketa
Prestakuntzaz gain, 2026ko urtarrilaren 8an, Abeltzaintza Zerbitzuak “Txerri izurri afrikarraren ondorioz basurde hilak agertuz gero jarduteko protokoloa” eman zion Basozainak/Ingumena zaintzeko taldeari. Protokolo horren helburua da Basozainak/Ingurumena zaintzeko taldeak basurde hilak detektatu ahal izatea, gaixotasun horren analisiak egiteko, birusaren balizko presentzia lehenbailehen hauteman ahal izateko eta birusa desagerrarazteko beharrezkoak diren mekanismoak abian jarri ahal izateko. 
2. Mozioa 2026ko urtarrilean onetsi zenetik, biosegurtasuna indartzeko zer neurri zehatz ezarri da Nafarroako txerri ustiategietan?
Ekoizleek biosegurtasun neurriak hobetu dituzte; Bartzelonako fokuen hurbiltasunak kezka handiagoa sortu du.
Nafarroan 710 txerri ustiategi daude, eta horietatik 383 txikiak dira, hau da, jarduera osagarri bat: autokontsumorako animaliak haztea eta gizentzea, normalean urteko sasoi bakar batean. Hala ere, guztien biosegurtasuna azpimarratu behar da, basa faunarekiko interakzioa saihesteko.

	Urtea
	Multzoa
Lehenengoa
	Multzoa
Bigarrena
	Multzoa
Hirugarrena
	Murriztua
	GUZTIRA

	IRURTZUNGO ESKUALDEKO BULEGOA
	5
	4
	2
	38
	49

	DONEZTEBEKO ESKUALDEKO BULEGOA
	7
	
	
	140
	147

	ELIZONDOKO ESKUALDEKO BULEGOA
	23
	1
	
	128
	152

	LIZARRAKO ESKUALDEKO BULEGOA
	29
	30
	9
	9
	77

	OTSAGABIAKO ESKUALDEKO BULEGOA
	1
	
	
	16
	17

	IRUÑEKO ESKUALDEKO BULEGOA
	3
	5
	2
	19
	29

	ZANGOTZAKO ESKUALDEKO BULEGOA
	2
	4
	1
	16
	23

	TAFALLAKO ESKUALDEKO BULEGOA
	15
	79
	31
	12
	137

	TUTERAKO ESKUALDEKO BULEGOA
	13
	50
	11
	5
	79

	GUZTIRA
	98
	173
	56
	383
	710



Animalien Osasunaren Atalak kontrol planarekin jarraitu du. Urte honen hasieran bisitatu beharreko ustiategien hautaketan, gure ustez, akats gehien izan zitzaketenak eta, beraz, arrisku handiena zutenak lehenetsi dira. Horregatik, hasitako espedienteen proportzioa handiagoa da bideratu gabeko jarduketa batean baino. Ez da laginketa adierazgarria; Katalunian fokuak deklaratu ondoren arriskua minimizatzeko zuzendu da. 2026an zortzi berrikuspen bisita egin dira; bitan ez da akatsik detektatu, horietako lautan epe bat eman zaie akats txikiak zuzentzeko eta beste bitan ikuskaritzak bi zehapen espediente proposatzea ekarri du, animaliak sartzea murrizteaz gain.
Emaitza onak dira, kontuan hartuta lana aurreko kanpainetan akatsak detektatu genituen ustiategietan zentratu dela.
90 ustiategi planifikatu dira 2026an biosegurtasun inkestak egiteko. Gogoratu 2015etik lan handia egin dela biosegurtasuna hobetzeko.

	Urtea
	Inkesta kopurua
	Ustiategi intentsiboak
	Ustiategi murriztuak
	Ustiategi estentsiboak

	2015 - 2016
	294
	281
	10
	3

	2019 - 2020
	195
	176
	18
	1

	2022 - 2023
	245
	194
	47
	4

	2024 - 2025
	136
	105
	30
	1



Behin baino gehiagotan bisitatu dira ustiategi intentsibo guztiak, bai eta ustiategi txikien ehuneko handi bat ere.
3. Katalunian txerri izurri afrikarraren kasuak ugaritzen ari direnez eta Aragoik 2026ko martxoaren 29ra arte luzatu duenez basurdearen ehiza sasoia, Landa Garapeneko eta Ingurumeneko Departamentuak badu gisa horretako erabakirik hartzeko asmorik, Nafarroan populazioa areago kontrolatzeko?
Nafarroako Foru Komunitatean, duela urte batzuetatik hona, basurdearen ehiza malgutzen joan da, gaur egun hainbat modalitatetan baimenduta dago, eta urte osoan zehar egin daiteke, modu batera edo bestera.
Alde batetik, 189E/2025 Foru Agindua, ekainaren 26koa, Landa Garapeneko eta Ingurumeneko kontseilariak emana, zeinaren bidez onesten baita 2025-2026 denboraldirako ehiza debekualdiei buruzko xedapen orokorra (NAO, 148. zk., - 2025/07/24), eta, bestetik, 207E/2021 Foru Agindua, abuztuaren 3koa, Landa Garapeneko eta Ingurumeneko kontseilariak emana, zeinaren bidez onesten baita pertsonen osasunari edo segurtasunari, nekazaritzari, basogintzari, abeltzaintzari edo basa faunari kalte handiak egiten dizkieten ehiza-espezieak kontrolatzeko metodoak arautzen dituen xedapena (NAO, 216. zk. – 2021/09/14/).
4. Basa faunaren zaintza eta koordinazio teknikoa egiteko zer mekanismo baliatzen ari zarete Aragoiko erkidegoarekin batera, hark txerri izurri afrikarraren kontrako aparteko neurriak onetsi zituenetik?
Landa Garapeneko eta Ingurumeneko Departamentua txerri izurri afrikarraren jarraipenaren eta bilakaeraren zain dago. Ehiza Komitearen bidez, harremanetan gaude autonomia-erkidego guztiekin eta Nekazaritza, Arrantza eta Elikadura Ministerioarekin. Duela gutxi, PigBrig harrapaketa-sistemak aldi baterako lagatzeko eskabideari erantzun zaio, eta Kataluniako Generalitateko Nekazaritza, Abeltzaintza, Arrantza eta Elikadura Kontseilaritzaren esku jarri da Landa Garapeneko eta Ingurumeneko Departamentuan eskuragarri dagoen PigBrig sarea.
Bestalde, bilerak egin dira, haragi horrekin produktuak egiteko, basurdearen ehizakiak biltzen edo tratatzen dituzten ehiza-enpresa edo -zentro guztiekin. Larrialdiko kontratu bat baimendu zen “Biurrun” ehiza-zentroarekin, eta, beraz, Nafarroan hildako basurdeen bilketa ziurtatu da.
Hori guztia jakinarazten dizut, Nafarroako Parlamentuko Erregelamenduaren 215. artikulua betez.
Iruñean, 2026ko martxoaren 16an
Landa Garapeneko eta Ingurumeneko kontseilaria: José María Aierdi Fernández de Barrena

